
Gure  
soinu banda

“Basoan isiltasuna nagusituko litzateke, txorrotxiorik 
ederreneko txoriek soilik kantatuko balute". Henry 
Van Dyke idazle estatubatuarrak XIX. mendean 

aireratutako esaldia duk, Zigor, baina ondotxo 
balio dik gaur egunerako ere. Mendi-kaxkoetako 
paseo lasaigarrietan nola, eguneroko jardunean ere 
jai diagu onenekin bakarrik. Kalitate ukitua ematen 
diatenak garrantzitsuak dituk: gainontzekoak dituk 
ezinbestekoak.

Hausnarketa horixe izan nian gomutan orain aste 
batzuk, Kepa Iribar lankide eta lagunak haren Katedra 
saioan Josune Jimenez herritar eta laguna elkarrizketatu 
zianean. Pilotazale porrokatua izan duk Josune, beti: 
haur ginela makina bat ordu pasa dizkiagu eskolan 
eta frontoian, olatuak itsasertzean nola, danba-danba, 
frontisa joz*.

Berriki, Kataluniako Lau t'erdiko Txapelketa irabazi 
dik Josunek, bigarren urtez jarraian. Bejondeiola. 
Bartzelonako Nafarren Etxeko elastikoa jantzita 
aritzen duk, eta elkarrizketan esan zian gauza bat, 
oso esanguratsua: elkarte hori duk Katalunia mailan 
gaztetxoei pilotan irakasten dien bakarra.

Noski, oso bestelakoa duk egoera hemen. Bertako 
kirola izaki, handiagoa duk duen oihartzuna. Klub 
gehiago dizkiagu Euskal Herrian. Eta nire esperientzia 
propiotik, Getarian ere badizkiagu haurrak hazi artean 
hezten laguntzen duten kirol elkarte ugari. Kurtso 
bukaera izaki, une egokia izan zitekek haien lana 
goratzeko. Pilotan, arraunean, eta abarretan: Xabier, 
Xegundo, Manu, Kristobal, Lalo, Jose Manuel, Jabier... 
Haiek baitituk gure basoaren soinu banda. 

*Egiari zor, gutxitan ailegatzen ninduan ni 
frontisera —Josune gehiago!—, txapapera jotzen 
bainian gehienetan. Aitzakia polita iruditu zaidak, 
ordea, Iribar esatariak Jose Javier Zabaletaren joa 
deskribatzeko erabilitako esaldia baliatzeko.

Soinu bandak izan zitezkek frontisaren kontra 
pilotak egiten dituen pa-pa-pak, Josune Jimenezen 
antzera, hamarkada batzuk lehenago Mª Rosario 

eta Anamari Iribar ahizpek edo Mª Pilar Ezenarrok 
frontoi bereko paretan ateratakoak. Getaiko frontoian 
60. hamarkadan emakumezkoak esku-pilotan... eta 
maila ona emanez gainera!

Edo izan zitezkek Anamarin alabek, Argizkak eta Anek, 
Getaiko traineruaren tostetan, arrauna uretan sartzean 
aterako ziaten tzup-tzup-tzupak; edo aurretik Argizkak 
herriko futbito txapelketan, mutilek osatutako taldeetan, 
baloiari ematen zizkion danbatekoak; edo gaur egun 
ahizparekin berriz, igerian egiten diaten txap-txapak, 
bizikletako kirrik-karrakak edo saltakako tap-tap-tapak.

Emakume hauen soinu bandako notak ere joko zizkian, 
ziurrenik, Usoa Sorazuk bere garaian, Behobia-
Donostian edo Donostiako Maratoian Maria Luisa Irizar 
handiarekin batera garaipenak lehiatzen zizkianean. 
Azkoitia-Azpeitia maratoi-erdiko txapelduna izana, 
maratoian Gipuzkoako historikoan hirugarren 
denborarik onena,  2:43:49ko markarekin... Ikastolan 
goizeko irakasle-jarduna egin ondoren bazkal garaian 
saltaka saioa egin, mokadua jan, arratsaldean berriz 
ikastolan irakatsi eta ondoren bigarren saioa saltaka... 
astean ehundik gora kilometro eginaz... zenbat tap-tap-
tap gure garaiko emakumeentzat erreferente izanez?

Boluntario lanetan aritzen diren horiek guztiak erreferente 
bikainak dituk eta bihotzez merezi ditek ikasturte 
amaiera honetan guztion miresmena eta eskertza. Baina 
izokinak bezala korrontearen kontra bidea egin duten 
emakumezkoak beharrezko soinu bandak dituk edozein 
kiroletan berdintasunean aritu nahi izatera. Horregatik 
segi aurrera Uxoa Irigoien mendian edo arraunean 
plisti-plastaka, Ane Campos baloiari dinbi-danbaka, 
Irati Idiakez elurretan ziiiiizt-zaaaztaka, Izaro Lestayo 
lemari helduta dauuubat-dauuuubika... zuek ateratako 
oihartzunak osatzen baitute asko eta askoren soinu banda.

Tzup-tzup, txap-txap, 
zuen oihartzunak

ZIGOR SAIZARJON ANDER DE LA HOZ

SALBERAK ITSASKABRARI

PLIST&PLAST 

EDURNE IRIGOIEN

KOMIKIA

2021eko maiatzaren 29a. Iturzaeta Herri Eskolako 
aretoko eszenatokian 17 dantzari dantzan. 
Aretoko eszenatoki txikiko lurra dardarka, 

alpargatak estu, oinak arnas estuka. Ikusleak erne, 
musika ozen, dantzarion hauspoa larri. 

Emanaldiaren minutu bakoitzak ordu asko barnebiltzen 
ditu. Inoiz ez dugu esaldi hau hain geure sentitu. 

Ixabela, muxikoak, zinta dantza, fandangoa, 
alpargata, aurreskua, desafioa eta arnasa, pausa. 
Amak taldearen Gona gorria bozgorailuetatik, argazki 
oldea, bata bestearen atzetik, pantailan. Abestiak 
irauten zuen bitartean arnasa hartu eta deskantsatzea 
zen xedea. Gona beltzak, txuriak, txapelak, zahagiak, 
makilak, ezpatak eta arkuak, sagarrak eta otarrak, 
irribarreak eta lotsak. Herri bat dantzan ikus zitekeen 
pantailan. 

Frontoia betetzen genuen orduan. Orain, ostera, 
areto txikiko eszenatokia betetzen lanak. Pena 
sentitu genuen, tristura. Dantzatzen duen herria ez 
ei da inoiz hilko, baina... dantzatzen ez badu?

Altza eta egizu dantza!
SAIOA MARTINEZ DE LAHIDALGA AZKUE

IRITZIA

Hausnarketa garaia da. Urte zaila izan da, zalantzarik 
gabe. Ikasturte konplikatua, entseguetan zalantza 
nagusi, ekitaldi asko bertan behera... baina Gure 
Txerun dantza egin da. Eta dantzatzen jarraitu nahi 
genuke. 

Aspaldi taldekide izan zinetenok, gogoratzen al duzue 
astean behin elkartzean sortzen zen magia? Aspaldi 
dantza egiteari utzi zeniotenok, ez al da garaia zuen 
aisialdiari eta irudimenari agendan tartea egiteko? 
Formatu berriak datoz, koreografiak, dantza eta irriak!!! 
Sekula dantza egin ez duzuenok, inoiz ez da berandu, 
eta hastapen taldea abian jarriz gero, animatuko al 
zinatekete? Plaza dantzak, hastapen taldea, sueltoa, 
haur zein gazteen dantza taldea... ideia eta ilusio 
eraberrituz bete dugu iraileko motxila. Zuen izenak 
falta zaizkigu. Dantzan jarraitu nahi dugu. Emanaldia 
arnas estuka eta hauspoa larri bukatzeko desiatzen 
gaude, baina hurrengoan izan dadila gozamenez 
blai bukatu dugulako, eta ez emanaldi bat egiteko 
nahikoa dantzari ez gaudelako. Oinak lurrean eta 
eskuak zeruan!!!!

DANTZATZEN DUEN HERRIA EZ DA INOIZ HILKO.

Getaria homofoboa al da?

Familia bazkarian, osaba Patxik iloba Aneri nobiyua 
duen galdetu dio. Osabak, jakintzat eman du 
bere sexu orientazioa heteroa dela. Pentsatzen 

dugu jende guztia heterosexuala dela, lesbianak eta 
homosexualak salbuespen arraro bezala tratatuz. 

Ane lesbiana edo bisexuala izanez gero, armairutik 
atera beharko du, bere sexualitatea problematiko 
bihurtu dugulako, nahi gabe egiten ditugun komentario 
edo oharkabeko jarrerekin, kontziente izan gabe zein 
eragin kaltegarria duten. Indarkeria da pentsatzea 
mundu guztia hetereoa dela, horregatik esaten dugu 
gizartea heterosexista dela. Heteronormatibitatea 
inposatzen dugu, araua bihurtuz, beste sexu 
orientazioak salbuespen gisa tratatuz. Ane heteroa den 
jakintzat eman beharrean, bikotea duen edo norbait 
gustuko ote duen galdetzen hasi beharko genuke, 
lesbiana izan daitekeelako. 

Armairua guk sortzen dugu, jendea behartuz bertatik 
ateratzera. Baina armairuekin apurtu behar dugu! 

Noizbait ikusi al  dituzue Getaiko kaleetan sexu bereko 
bi pertsona musukatzen? Deigarria egin al zaizu? Ala 
ez duzu inoiz ikusi? Gure kaleak espazio seguruak 
ez direlako izan daiteke, hainbat begirada gaitzesle 
eta komentario gaizto entzun behar izaten ditugulako. 
Indarkeria pairatzeko beldurragatik, lesbianismoa eta 
homosexualitatea ezkutuan bizitzera kondenatuta 
gaude.  Gainera, txikitatik erreferenterik ez izateak edo 
herriko pertsona anitzak ez ezagutzeak sexu orientazio 
anitzak ikusgai ez izatea dakar. 

Zergatik, oraindik ere, taberna berezietara joan behar 
dugu ligatzera? Uler genezake gay eta lesbianek 
garai batean espazio seguruak bilatzea ligatzeko. 
Gaur egun denok horren askeak, toleranteak eta 
aniztasunaren aldekoak izanda, leku hauen premiak 
desagertu beharko luke, baina zoritxarrez, gay eta 
lesbianok, indarkeria jasaten dugu askatasunez 
adierazten garenean. 

Berriki hamahiru lagunek, Basaurin, Ekain jipoitu dute 
"marikoi zikina" oihuen artean. Espazio seguruen beharra 
dugu, gure gizartea homofoboa delako oraindik. 

Horren guztiaren ondorio zuzena da, herriko lesbofobia 
itogarritik ihesi eta gure bizitzak askatasunez bizi ahal 
izateko, lesbiana eta homosexualak herri txikietatik 
hirietara bizitzera joatea. Fenomeno hori sexilio bezala 
ezagutzen da.

Patxi osaba mutilzaharra, bizitza osoan armairuan 
sartutako homosexuala izan daitekeenik burutik pasa al 
zaizu? Bere sexualitatea bizitza guztian ezkutuan bizi 
duena, lotsaz eta bakardadean? 43 urte bakarrik pasa 
dira homosexualitateak delitu izateari utzi zionetik, gure 
zaharrek ezin izan dute euren sexualitatea adierazi. Ez 
da kasulialitatea 80 urteko lesbianarik ez ezagutzea gure 
inguruan, orduan bizirauteko modu bat zelako. Zigorrak, 
kartzela, psikiatrikoa edo bestelakoak pairatu zituzten. 
Zorretan gaude haien mina ez dugulako erreparatu.

Getaria espazio segurua, anitza eta ez homofoboa 
izan arte, borrokan jarraituko dugu. Ekainaren 28an 
LGBT harrotasunaren nazioarteko eguna izanik, zuen 
sexu orientazioa aske bizitzera gonbidatzen zaituztegu! 

HERRI SARRERAKO  
SEMAFOROA
Hilabete honetan beteko da urtebete herri sarrerako semaforoa 
jarri zenetik. Zarautz aldetik Getariara datozen ibilgailuentzat 
jarritako semaforo hori uneoro gorrian egoten da; soilik,  
50 km/h-ko abiadura muga gainditzen ez duen autoa iristean 
jartzen da horian. Hala, bertan dagoen kamera batek gorrian 
pasatzen den ibilgailuari argazkia atera eta isuna jartzen dio.

Getariar baten proposamenari helduz, hainbat herritarrei galdetu diegu 
egindakoaren inguruko iritzia eta ea urtebete eta gero semaforo berrira 
ohitu diren.

Jesus Egibar

Ez naiz ohitu. Nik 40 urte 
daramatzat hemen, badakit 
herrian sar tzera noala eta 
semaforoa datorrela, eta joera 
balazta zapaltzea da; hor ez da 
aurreratzerik egiten. Gainera, 
konturatuta nago zenbait ibilgailuri 
ez zaiela gorrian jartzen. Nik 
geratu egin behar izaten dut, eta 
hala ere, batzuetan, denbora 
pasatzen da horian jarri arte. 
Susmoa dut hor maneiu handi 
samarra dagoela. 

Isuna jarri dion jendea ezagutzen 
dut. 200 euroko isunak izaten dira, 
segituan ordainduta, 100. Hori 
lotsagarria da. Tarte txiki horretan, 
harrapatu nahi duten guztia 
harrapatuko dute eta horrek izen 
bakarra dauka: diru-bilketa. Nire 
iritziz, errazegi egindako gauza 
bat da.

INKESTA

Argizka Balenciaga

Jada, ohitu naiz. Egia esan, 
k o n f i n amend ua  d e l a - e t a 
azkenaldian ez dugu kotxea 
gehiegi hartu. Orain, berriro ere 
hartzen hasi garenean, gehiago 
erreparatzen diot semaforo horri. 
Herriko sarrera denez, semaforoa 
hor jartzea ondo iruditzen zait. 
Agian, tarte gutxitxo dago abiadura 
neurtzen dizutenetik semaforoa 
kolorez aldatzen den arte, baina 
horrela dago jarrita. Nik ez dut 
isunik jaso.

Fernando Aranguren

Bi isun ordaindu eta gero ohitu 
beharko. Gure etxean bi isun 
egon dira hilabete batean. 200 
eurokoa da isuna eta berehala 
ordainduta 100 euro. Eskarmentu 
latza. Semaforoa geratzeko da, 
baina batzuetan, burua beste 
leku batzuetan egoten da. Niri 
iruditzen zait, semaforo hori jarri 
baino lehen, beste gauza batzuk 
badaudela egitea. Lehenago 
abisatu edo... Agian, abisatu zuten 
baina ni ez nintzen enteratu.

Hasieran 200 euroko isuna zen, 
eta lau puntu kentzen zizkizuten. 
Gero puntuak kentzeari utzi egin 
zioten. Minik handiena patrika 
ukitzeak ematen du, eta orduan, 
horretara joaten dira.

Julen Villalba

Hasieran arraroa egiten zitzaidan 
eta pixka bat haserretu ere egin 
nintzen. Baina gero, pentsatzen 
jarrita, ondo dagoela iruditzen 
zait. Herriko sarrera da, jende 
asko pasatzen da hortik, autobus 
geltokia dago eta jendea itxaroten 
egoten da, frontoian ume asko 
ibiltzen da jolasean... Abiadura 
handiarekin sartzen bazara, 
arriskutsua da eta edozer gauza 
gerta liteke.

Nik, momentuz, zorte ona eduki dut 
eta ez didate isunik jarri. Nire lagun 
batzuei jarri zioten eta abisatu egin 
ninduten.

Ane Requejo

Ez naiz hortik asko pasatzen, baina 
egia da, oraindik kosta egiten dela 
hortara ohitzea. Gainera, atzetik 
oso azkar badatoz ere, nahiz eta zu 
mantso joan, askotan gorria jartzen 
da. Horregatik, beti inpresioarekin 
pasatzen naiz, gorrian jarriko ote 
zaidan beldurrarekin. Nahiko 
kontuz pasatzen naiz bertatik, eta 
oraingoz ez didate isunik jarri, 
libratu egin naiz.

Begoña Balenciaga

Segituan ohitu naiz. Ohitzeko ez 
dago isunari beldurra edukitzea 
baino ezer hobeagorik; hala ere, 
niri ez didate isunik jarri. Bestela 
ere, gu ez gara azkar ibiltzen 
garen horietakoak. Semaforo hori 
jartzea oso egokia iruditzen zait. 
Getarian, ibilgailuak herri erditik 
pasatzen dira, ume asko ibiltzen 
den leku batetik. Oinezkoek 
semaforoak errespetatzen dituzte 
eta gidariek ere errespetatzea 
ondo iruditzen zait.

INKESTA

HIK JAI  
ETA NIK LAN
Badira uda usaina darioten lanbideak. Horiengan pentsatu orduko datozkigu gogora  
eguzkia, hondartza, eguraldi ona... Hala, uda iristearekin batera, urteko gainerako  
hilabeteetako bizi erritmoa alde batera utzi eta sasoiko lanak egiten dituzten getariar asko 
dago. Lanpostu ugari sortzen dira hainbat arlotan, eta adin guztietako herritarrak dabiltza 
horietan lanean.

Sasoiko lanak
Testua

INTZA GURRUTXAGA

ANDER LAZKANO
OSTALARIA

Udaran, Getarian, ostalaritza nahikoa esplotatuta 
dagoela eta Katrapuna leku ona dela ikusita, ni 
eta nire lagun talde batek hemen izena ematea 
erabaki genuen. 

Tabernan lan egindakoa naiz eta duela hiru urte 
kuadrillako lagun batekin hartu nuen Katrapuna. 
Gustura ibili izan naiz ostalaritzan, gustuko dut 
jendearekin sozializatzea eta bezeroekin hartu-
eman hori izatea. 

Udaran Getariara etortzen den jende kopurua 
kontutan izanda, taberna bat kudeatzea ez 
da erraza. Baina gure kasuan, lau pertsona 
gaude, denok gogotsu, hau aurrera ateratzeko. 
Badakigu ordu asko sartu beharko ditugula, baina 
ordutegiak guk antolatzeak malgutasuna ematen 
digu. Ez daukagu gure gainetik dagoen nagusirik, 
denok maila berean gaude.

Udako lan bat da, ur tean zehar irakaslea 
naiz: Lehen Hezkuntza eta Jarduera Fisikoaren 
eta Kirolaren Zientziak ikasi nituen; orain, 

Gurea bezalako herri txiki arrantzalean, nola ez, itsasoari lotutako lanbideak ez dira falta. Ezta, txakolinari 
edota turismoari lotutakoak ere. Guk esparru desberdinetan lan egiten duten zazpi getariarrekin hitz egin 
dugu. Hainbat arrazoi medio, uda sasoiko lanetan dihardute.

Haur Hezkuntza bukatzen ari naiz, Gradu 
Amaierako Lana aurkeztea falta zait. Urtean 
zehar, ordezkapenak egiten egon naiz hemen 
inguruan, gehien bat Gasteizen. Udaran, nola 
ordezkapenak egiteko aukerarik ez dagoen, 
tabernan hastea erabaki nuen. Lan honek udara 
aprobetxatzeko eta lagunekin lan egiteko aukera 
ematen du. Udara eta urtea pasatzeko diru pixka 
bat lortuko dugu, baina nire asmoa, gero, irakasle 
modura lan egitea da. 

ERREPORTAJEA

IZASKUN ALVAREZ
SOROSLEA

Batxilergoa bukatzen ari nintzela eta unibertsitatera 
pasatzeko tarte horretan, lagun talde bat zer egin ez 
genekiela geunden. Hala, Zarauzko Gurutze Gorriak 
ematen duen kurtsoaren berri izan genuen eta animatu 
egin ginen. Horrela hasi zen dena eta azkenean 
denok lanean hasi ginen. Gainera, nire ahizpa ere, 
ni baino lau urte zaharragoa, sorosle lanetan ibilia da. 

Sorosle izateko kurtso hori egitea beharrezkoa da. 
Lau moduloz osatuta dago; guztira, uste dut, 400 
ordu inguru direla. Zarautzen urtean bi kurtso egiten 
dituzte: irailekoa eta martxokoa. 

18 urterekin hasi nintzen sorosle gisa, beraz, hau 
seigarren urtea da. Urte batean Zarautzen ibili 
nintzen, ze pare bat urtez bertan bizi izan nintzen. 
Oso desberdina da Zarautzen edo Getarian lan 
egitea, Getaria lasaia da eta herriko jendea dabil. 
Gero, uztailean eta abuztuan erabat aldatzen da, 
etortzen den kanpotar pilagatik. Oro har, lan lasaia 
da, baina egun batean edozer gerta daiteke. 
Zarautzen, berriz, denbora guztian mugitzen egon 

behar zara; oso dinamikoa da eta kanpotar pila 
bat egoten da. 

Eguraldi txarra egiten duenean ez da jenderik egoten 
eta zortzi ordu hemen eserita egotea kosta egiten da. 
Abuztuko egun potenteak ere gogorrak egiten dira, lan 
asko izaten baitugu. Desberdintasun handia igartzen 
da ekaina eta iraila izan, edo uztaila eta abuztua 
izan. Azken bi hilabete horietan askoz jende gehiago 
egoten da; asko, kanpokoak. Gainera, normalean, 
igerian ez dakiten pertsonak etortzen dira, hondartza 
ezagutzen ez dutenak... Malkorbe ondo dago, ze 
lasaia da, baina Gaztetape ez: harriak, olatuak... 
Lehen Gaztetapen bertakoak eta jende gutxi ibiltzen 
zen; orain, gero eta turista gehiago dabil eta, beti ere, 
zerbait gertatzeko arrisku gehiago dago. 

Goiza hondartza batean pasatzen dugu, gero 
bazkaltzeko 30-45 minutu izaten ditugu, eta beste 
hordartzara joaten gara. Gaur, esaterako, sei gaude. 
Malkorben beti gehiago egoten gara, hiru edo lau, 
eta Gaztetapen pare bat. 

Lan honetatik gehien gustatzen zaidana da etxean 
gaudela eta inguruan ezagunak ditugula. Gero, ez 
da ofizina batean egotea bezala. Kanpoan gaude, 
kalean, eta nahiz eta batzuetan euria egin, beste 
batzuetan eguzkiaz disfrutatzen dugu. 

Normalean, denboraldia ekainaren 15ean hasi eta 
irailaren 15ean bukatzen da. Hilabete hasieran ematen 
digute ordutegia. Gutxi gorabehera, hilabetean zortzi 
jaiegun eduki behar izaten ditugu. Agian, hilabete 
batean gutxiago dauzkagu, baina bestean konpentsatu 
egiten dizkigute. Hala ere, gure artean egunak aldatu 
ditzakegu. Lan baldintzei dagokionez, orain, oso oso 
ondo gaude. Garai batean, ni hasi nintzenean, apur 
bat okerrago zeuden, baina orain ezin gara kexatu.

Urtean zehar, Donostian psikologia 
ikasten aritu naiz. Neguan ikasi 
eta udaran lan egiten nuen. Orain, 
ordea, ikasketak bukatuta, negurako 
zerbait bilatu beharko dut. Joan den 
neguan lanean aritu naiz, baina ez 
jardunaldi osoan. Hemendik aurrera 
beste erritmo bat eramango dut eta 
ikasitakoaren inguruan zerbait bilatzen 
saiatuko naiz. Agian, sorosle modura, 
nire azkenengo urtea izango da.

Alvarezen bi lankide, adi,  
uretan zer gerta.

XABIER ALBERDI
TAO LANGILEA

Lanik gabe geratu nintzelako hasi nintzen TAOn 
lanean duela 10-11 urte. Ordura arte eraikuntza 
enpresa batean ibiltzen nintzen, baina beherakada 
izugarria egon zen eta hemen hasi nintzen; orduz 
geroztik, urtero-urtero. Orain lantaldeko arduraduna 
naiz: moilan hamar pertsona gaude eta goian bi. 
Gu udaltzain laguntzaileak gara. Marra horien 
edo espaloiaren gainean aparkatzen dutenei 
isunak jartzeko baimena daukagu, baina ez gara 
udaltzainak. Jendeak haiei guri baino errespetu 
gehiago die. 

Urtean zehar ez dut lanik egiten. Ama edadetua dut 
eta berarekin egoten naiz. Emaztea ere lanean dago 
eta dirua soberan eduki ez arren, hilero etxe bat 
pagatu beharrik ere ez daukagu. Aurten, ekainaren 
1ean hasi eta irailaren 31n amaituko da. Beste 
urteetan baino denbora gehiago egongo da martxan 
TAO sistema. Proba egin nahi zuten, eta nik uste 
asmatu egin dutela.

Jende gehiena asteburutan etortzen da. Eguraldi ona 
egiten badu, batzuetan, 12:00etarako herri guztia 
betetzen da, eta beste bizpahiru ordutan beste 
hainbeste Getaria beteko lirateke, esajeratu gabe. 

Azken hamar urte hauetan aldaketa handia nabaritu 
dut, batez ere ETAk gehiago ez zuela hilko esan 
zuenetik. Kanpoko jendeak, jada, ez dauka beldurrik 

edo beste lasaitasun batekin etortzen da. Gero, 
gainera, Getaria fama handia hartzen ari da.

Lan honetan, okerrena, jendea aguantatzea da. 
Askotan, ezer izango ez bagina bezala tratatzen 
gaituzte. Etortzen diren 1.000 pertsonetatik, agian, 
zazpik tratatzen gaituzte gaizki, ehuneko oso-oso 
txikia da, baina hori dena tragatu egin behar da. 
Jendeak gero eta errespetu gutxiago dauka. Gero 
beroa ere bai, baina nik beroarekin ez daukat 
arazorik; edatekoa ere alboan izaten dugu.

Bestalde, nahiko nuke, moila honetan dauden gauza 
guztiak ondo margotzea eta seinaleak ondo jartzea. 
Zortzi hilabetetan legerik gabeko hiria da, eta beste 
lautan zerbait egin nahi izaten dugu eta gu izaten 
gara txarrak.

ITZIAR AZKARRAGA
MAHATS-BILTZAILEA

Beti ile-apaintzaile lanetan aritu izan naiz, 
jardunaldi erdiak egiten edota asteburutan. Baina 
pandemia dela-eta, edukierak... ez neukan lanik. 
Horrez gain, erretirorako gutxieneko bat falta 
zitzaidan eta egun horiek bete egin nahi nituen. 
Orduan, iaz, TAOn hiru hilabete egin nituen eta 
mahats-bilketan beste hilabete eskas. 

Nik ez nuen inoiz pentsatuko ez TAOn ez mahats 
biltzen arituko nintzenik; baina konturatu naiz, 
ile-apaintzaile izateaz gain, beste gauza batzuk 
egiteko ere gai naizela. Aurten ere joateko asmoa 
nuen, baina iraila bukaera arte TAOn nago eta 
hau irailaren erdian hasten da. Orduan, ez dut 
uste ahalko dudanik. 

Ni oso gustura aritu nintzen mahats-bilketan, 
esperientzia gustatu zitzaidan. Euria egiten 
duenean gogorra da, ze nahiz eta eskularruak 
zelofanarekin bilduta jarri, barruko arropa ere busti 
egiten da. Baina eguraldi onarekin disfrutatu egin 
nuen, benetan. Gainera, lantaldean giro polita 
geneukan. Jendea, beti, laguntzeko prest zegoen.

Ni Txuekarekin egon nintzen; irailaren 15ean hasi 
eta 21 egun inguru egin nituen. Pasa den urtean 
mahats asko zen, baina beste urte batzuetan, 
agian, 18 egunekin nahikoa da. Hasieran 
jaiegunik ez ziguten eman, baina azkenean, 
eguraldia zela eta, astean egun bat jai eduki 
genuen. 08:00etan hasi eta 16:00ak arte aritzen 
ginen, eta tartean, ordu erdi edo ordubete, ez naiz 
ondo gogoratzen, edukitzen genuen bazkaltzeko.

Bilketa egiteko guraize berezi batzuk genituen. 
Horiek beraiek ematen dituzte, baita euritarako 
arropa, botak, eskularruak, otarrak... ere. Langile 
gehienak gizonezkoak dira; emakumezkoak sei 
inguru ginen eta gizonezkoak dozena bat. 

GORKA ZENEKORTA
AISIALDIKO BEGIRALEA

Umeak betidanik gustatu izan zaizkit eta Magisteritza 
ikasketak egiten ari nintzela, udako lan bezala, 
aisialdi talde batean ibiltzea egokia iruditu 
zitzaidan. Getariako lagun talde bat hasi zen garai 
bateko Urritza berpizten eta bertan hasita, aisialdi 
elkarte batean muturra sartzeko aukera ikusi nuen. 
Melgarren, Burgosen, praktikak egin eta gero, 
Urritzako kideek bertan lanean hasteko aukera eman 
zidaten. Hasieran, eginkizun gutxiago nituen, baina 
jendea joan ahala, bertan geratu garenok eginkizun 
gehiago ditugu. Nire ikasketak direla-eta etorkizunari 
begira umeekin esperientzia hartzeko eta beraiekin 
nola jokatu ikasteko hasi nintzen udalekuetan.

Udan, uztaileko udalekuetan begirale gisa ibiltzen 
naiz, baina neguan beste gauza batzuk egiten ditut. 
Alde batetik, Lehen Hezkuntzako Gradua egiten aritu 
naiz Donostian. Horrez gain, urtean zehar Urritzarekin 
jarraitu dut: hilabetean behin egiten diren ekintzetan, eta 
gero, astebukaeretan, Katxopa Gaztelekuan. Bestalde, 
Gure Txeruko pilota taldeko begiraleetako bat naiz. 

Lan honetan gogorrena edo erronka handiena umeak 
ulertzea eta egoera desberdinetan umearen lekuan 
jartzea da. Horrez gain, talde bat aurrera eramateak 
dakarren zama daukazu. Askotan, ekintza bat modu 
batera edo bestera daukazu planteatuta, baina azken 
orduko aldaketak sortzen dira eta, begirale gisa, 
horiei aurre egiteko gaitasuna eduki behar duzu.

Alde on bezala, esango nuke, nik lagun talde bat 
bezala ikusten dudala Urritza. Batak bestearekiko 
errespetua daukagu eta orduan, batek dauzkan 
gabeziak besteak betetzen ditu. Era berean, 
herriko talde bat izanda, herriaren babesa 
sumatzen dugu eta edozer gauza egiterakoan 
asko laguntzen digu. 

Ordutegi ona daukagula esango nuke. Gero, 
lehen esan bezala, lagun talde bat izanda, 
ordutegiak aldatzeko... malgutasuna daukagu. 
Hala ere, askotan, ikusten ez den lana dago 
atzetik. Ez da, bakarrik, guk gaztelekuan edo 
Urritzako umeekin pasatzen ditugun orduak. 
Atzetik, aurrez egindako lanketa dago eta nik uste 
dut horrek umeekin egoteak baino lan gehiago 
eskatzen duela.

GABINA MARTINEZ
HEGALUZE ETIKETATZAILE ARDURADUNA

Gutxi gorabehera, 15 urte inguru daramatzat lan 
honetan. Garai batean, Eusko Labelek enkargatu 
bat eta zazpi langile hartzen zituen hegaluzea 
etiketatzeko. Azkenengo lauzpabost urteetan, 
eginbehar hori Eusko Labelek Gipuzkoako 
Arrantzaleen Federazioari eskuordetu dio, eta 
honek enkargatu bat besterik ez du hartzen; ni nago 
enkargatu modura. Langileak behar izanez gero, 
bapore bakoitzak bilatu behar ditu. 

Gizona eta aita federazioko bazkide ziren. Orduan, 
umeak koskortu zirenean, gauez lan hori egitea ez 
zitzaidala gaizki etortzen pentsatu nuen eta horrelaxe 
hasi nintzen. 

Etiketatzeko, arrainak lau kilotik gorakoa izan behar 
du. Haztegiko arrain handiek dute lehentasuna. 
Baporeek deitu egiten dute zenbat kilorekin 
datozen esateko eta horren arabera, nik etiketak 
prestatzen ditut. Soberan geratuz gero, itzuli egin 
behar dituzte, trazabilitatea eraman ahal izateko. 
Etiketa bakoitzak numerazio bat dauka, eta horren 
arabera, arrain hori zein moilatan deskargatu den 
jakin daiteke. Nik, gero, numerazio hori aplikazio 
batean sartu behar dut, erosleak jakiteko arrain 
hori zein moilatan eta noiz deskargatu den, eta 
zein baporek harrapatu duen. Arraina iritsi eta datu 
guztiak aplikazioan sartzeko, gehienez, 48 ordu 
dauzkagu.

Etiketak Kofradian dauzkat. Orduan, baporeak 
deitzean prestatu egiten ditut. Bapore bat denean 
segituan egiten dut, baina denak badira, ordubete 
lehenago jaisten naiz. Ondoren, bukatzen 
dutenean, zer etiketatu duten begiratzera pasatzen 
naiz. 

Normalean, denek etiketatzen dute, baina batzuetan 
ez. Azkenean, denbora asko behar da horretarako. 
Orain etiketa berriak ditugu eta azkarrago egiten 
dute, baina lehen, orduko 6.000 edo 7.000 kilo 
etiketatzen zituzten. Pentsa 60.000 kilorekin etortzen 
baziren, gutxienez, zazpi ordu behar zituzten. 
Saltzaileek bai, baina arrantzaleek etiketarekin edo 
etiketarik gabe salmentetan ez dutela igartzen esaten 
dute. 

Lan honetan txarrena da ordutegirik ez edukitzea. 
Normalean, gauez egiten dugu lan. Baina baten 
batek aberiaren bat izan badu, arratsaldez ere joan 

behar izaten dut. Batzuetan, Getaria urruti geratzen 
zaielako, Gijonen edo Avilesen deskargatzen 
dituzte arrainak. Hemen saltzeko kamioia eskatzen 
badute, horrekin batera, etiketak bidaltzeko eskatzen 
didate. Orduan, jada, etiketatuta etortzen da arraina. 
Normalean, 07:00etan izaten da benta; ni jaisten 
naiz, begiratzen dut zer etiketatu duten, eta datuak 
ordenagailuan sartzen ditut. 

Hegaluze kanpaina hasten denetik bukaera arte 
aritzen naiz. Azkenengo hiru urteetan abuztuan 
ari zaigu bukatzen denboraldia. Lehen urria arte 
izaten zen. Urtean zehar, berriz, pisuan egoten naiz 
sareko arraina pisatzen. Garaian garaikoa: antxoa, 
berdela, txitxarroa, sardina... Arrantzaleak lanean 
hasten direnean ni ere bai, eta horiek bukatzen 
dutenean nik ere bai. 

Ez da batere lan monotonoa eta hori gustatzen 
zait gehien. Nahiz eta beti pertsona berdinak 
ibili, bapore diferenteak tokatzen zaizkizu. Arrain 
gutxirekin etortzen badira edo aberia eduki badute, 
haserre etortzen dira, baina bestela, beraiekin 
zoragarri, tratua gertukoa da eta oso gustura nago.

Lehen orduka egiten genuen lan, baina orain soldata 
finko bat daukagu. Berdin du gauetan, jaiegunetan... 
lan egin. Nik uda guztian egutegia gorrian daukat, 
Getariako Salbatoreak kenduta. Ez ordutegi, ez 
egutegi, dena beltza, baina gustura.

XABIER IRIGOIEN
ARRANTZALEA

Hegaluzearen kanpaina hilabete batzuetako 
lana izaten da; ekainaren erdialdera irten ginen 
eta kupoa amaitu arte jarraituko dugu. Ni 16 
urterekin joan nintzen lehenengo marea egitera, 
eta geroztik, 18 urte nituenean ezik, urtero 
joaten naiz. Arrantza betidanik gustatu izan zait. 
Etxean bapore bat daukagu eta horri jarraipena 
ematearren hasi nintzen. 

Urteko gainerako hilabetetan ikasi egiten dut. 
Arkitekturako Graduarekin hasi nintzen. Gero, 
arrantzaren inguruko kurtsoa egin dut, eta horrekin 
batera, Kazetaritzako Gradua ari naiz egiten. 
Arrantzaz gain, beste ikasketa batzuk ere eduki 
nahi nituen, baina etorkizunean arrantzan lan 
egitea ez dut baztertzen.  

Lan gogorra da, batez ere uda garaian; etxetik 
kanpo egotea... Baina baldintzak geroz eta 
hobeak dira. Teknologiak aurrera egin ahala, 
makinak hobeagoak dira eta lan fisikoa egon 
arren, ez da lehen bezain gogorra. 

Atunaren arrantza antxoarena eta sardinarena 
baino politagoa da, ze horiek sarearekin 
harrapatzen ditugu, baina atuna, banaka-banaka, 
amuarekin. 

Lan honetatik gehien gustatzen zaidana itsasoan 
eta aire zabalean lanean ibiltzea da. Gurean 
bezala lan egiteko aukera eskaintzen duten 
lanbide gutxi daude. Gero, arrantzatzeak 
satisfazio handia ematen du. Arrantzarik ez 
dagoenean denbora pasa egin behar izaten da. 
Besteak arrantzatzen ari direla ikusi eta zu ez, 
ba, aspergarria da. Baina arrantzatzen denean 
kristoren satisfazioa da.

www.artzape.eus

Ekoizpen industrialak bazter utzita, lurzati txikiak lantzeko asmoa 
dute. Helburua ez da norberak baliabideak jarri eta dirua ateratzea, 

dibertsifikatu eta onurak banatzea baizik.

ELKARLANEAN EREINDAKO  
METRO LUZEKO PROIEKTUA
Zumaiatik Getariarako errepidean begirada mendi aldera altxatuta edo San 
Prudentzioko basoan barrena itzuli bat eginda, ikuspegia bera da: zerurako 
bidea hartuta duten zazpi metro inguruko alturadun zutabeak. Haietatik zintzilik 
dauden soketan, berriz, lupuluak, %100 euskalduna den garagardoa lortzeko 
beharrezko osagaietako bat. 

Euskal lupulua

Duela zazpi urte ekin zioten Euskal Lupulo 
proiektuari, "dena bezala, lagun batzuk elkarte 
batean afaltzen ari ginela", azaldu zuen 

Gorka Iruretagoiena igeldoarrak Ekoizle Txiki eta 
Jasangarrien Sanpruentzako 1. Azokan emandako 
hitzaldian. Lagunarteko eztabaida sortu zen orduan  
eta ondorioztatu zuten Euskal Herrian ez zegoela 
bertako osagaiekin bakarrik egindako garagardorik, 
"ez genuen ezagutzen, behintzat".

Artisau garagardoa merkatuan lekua egiten hasia zen 
garai hartan, eta Araban hainbat osagai egon arren, 
ez zegoen lupulurik —gerora Nafarroan ere, Erriberrin, 
jarri dute beste proiektu bat martxan—. Harridurak 
bultzatuta, gaia ikertzen hasi zen Iruretagoiena, eta 
jakin zuen Espainian merkaturatzen den lupuluaren 
ehuneko handiena Leonen ekoizten dela, Ribera del 
Orbigon.

Hango lan egiteko modua ezagutzera joanda, ez 
zitzaion gustatu eredua. Izan ere, osasunarentzat 
kaltegarri izan litezkeen praktikez gain, ikusi zuen 
ekoitzitakoa multinazionalen eskuetan geratzen dela 
—mundu mailan bi dira lupuluaren merkatua kudeatzen 
dutenak—. Leonen Hopsteiner da nagusi eta nekazariari 
lupulua bost euro baino gutxiagoan erosi eta formatua 
aldatuta soilik, 35 euro baino garestiago saltzen duela 
azaldu zuen Iruretagoienak. Horrek ez du, inolaz ere, 
modu naturalean ekoitzi nahi duen Euskal Lupuloren 
filosofiarekin bat egiten: "Nire asmoa komunean lan 
egitea da, denon artean sortzea, ez lurrak erosi, dirua 
jarri nahiz inbertsioa egin eta norberak dirua ateratzea. 

Ez, dibertsifikatzea eta lan horren onurak ahalik eta 
gehien zabaltzea bilatzen dut". 

Ideia horrekin, Aginagan jarri zituen lupuluaren lehen 
ehun landareak. "Barietate askorekin ekin genion, 
probatzeko hemen zeintzuk sor genitzakeen", 
azaldu zuen Iruretagoienak. Gerora, Amasa-
Villabonako baserritar baten lursailetan jarri zituzten. 
Iruretagoienak berak, ordurako, urteak zeramatzan 
baserritarren ordezkapen zerbitzuan lanean, haien 
opor- zein baja-aldiak betetzen. Hortaz, bazuen 
egitasmoa nori aurkeztu, erabiltzen ez zituzten lursail 
asko baitzeuden. 

Hango ekoizpenak emaitza onak eman zituen lehenbiziko 
urtean. Ikasi egin zutela esan zuen Iruretagoienak, eta 
"beste bi baserri sartu ziren egitasmoan: Asteasun eta 
Askizun". Proiektura baserritar gehiago atxikitzeak 
inbertsioetan eragiten duten abantailak dakartza: 
"Gipuzkoako baserri bakoitzean ez dugu behar 
ikaragarrizko traktorea, zuritzeko makina... Helburua 
elkartzea eta lupulua denon artean kudeatzea da, gero 
Euskal Herriko garagardogileei saltzeko". 

Euskal lurjabeen arteko batasunaz harago, lupulu 
ekologikoa lantzen duten Kataluniako ekoizle batzuekin 
ere harremanetan daude. Klimagatik, alde batean edo 
bestean ez da berdin hazten lupulua: "Mediterraneo 
aldean hain ondo ematen ez duten barietate batzuk 
aurkitu ditugu, hemen indar gehiagorekin ateratzen 
dira eta loreak mamitsuagoak dira; baita alderantziz 
ere". Gure eremura ere zabal genezake hori, izan ere, 

Testua
IURE EIZAGIRRE

"Gipuzkoan ere barietate batzuek itsaso ondoan oso 
ondo ematen dute baina barnealdean ez". 

Katalanekin duten elkarlanaren bitartez eskuratzen 
dituzte, gaur egun, landareak ere: "Leondik ekarritako 
landarek Hopsteinerrenak ziren eta guk ez genuen 
haiekin inolako harremanik nahi. Katalanen bidez, 
haztegi ekologiko bat aurkitu genuen Ingalaterran eta 
gure landare-ama guztiek han dute jatorria".

Lurzatirik handiena
Askizuko lurretan du Euskal Lupulok lursailik handiena, 
hamar barietatedun bi hektarea ingurukoa. Zati handia 
dirudien arren, elkarren artean uzten diren tarteak medio 
—metro bat landare artean eta hiru metro eta erditik 
gora ilaren artean—, 2000 landare inguru daude. 
Lurzati txikien aldekoak dira: "Erabiltzeko eta kudeatzeko 
errazagoak dira, eta ez dugu industrializazio prozesu 
erraldoietan erori nahi". Kalitatea jomugan izateko 
arrazoi sendoa dute, izan ere, "nahi dugu bertako 
garagardogileek gure lupulua erostea ona delako, ez 
bertakoa delako. Bertakoa babestea ondo dago baina 
jendeak produktuok erosi behar ditu onak direlako eta 
maitasunez egindakoak direlako".

Maiatzean aldatzen dituzte landareak eta abuztu 
bukaerarako zazpi metrokoak hazten dira, "pentsa 
lupulu landareak ze indar duen!". Hazkuntza 
ahalbidetzeko, kableak daude altura horretan, eta 
handik sokak zintzilik, lupulua igotzeko. 

Uzta jasotzeko, moztu egiten dute lurrazaletik 
eta landarea, osorik, eramaten dute zuritzeko 
makinara. Hark loreak bereizten ditu, horiek baitira 
garagardotarako erabiltzen direnak. Garai batean 
emakumeek egin ohi zuten lan hori eskuz, baina gaur 
egun "ezinezkoa da, landare batekin lauzpabost 
ordu pasa ditzake pertsona batek". Lorea lehortzen 
utzi eta soberan geratzen den landarea neguan lurra 
ongarritzeko erabiltzen dute.

Gaur-gaurkoz, lortu dute kopuru txikietan %100 
bertan egindakoa den garagardoa ekoiztea, 
osagaietatik hasi eta botilaren txaparekin buka. 
Merkatura zabaltzeko nahiak, alabaina, zailtasun 
administratiboak eragin dizkie: beraien lupulua 
ziurtatuko dien laborategi bat behar dute eta, 
multinazionalak bazter utzita, Araban aurkitu duten 
arren, Eusko Jaurlaritzak ez die aurrerapenik eman. 
Bitartean, Kataluniako proiektuaren bitartez, han 
ziurtatzen dute produktua. Beraz, "zirkulua ez dago 
itxita, helburua baita dena bertan egitea".

Gorka Iruretagoiena, San Prudentzioko ermitan, hitzaldia ematen. 

Askizuko lursailean landarea dago oraindik, laster heduko dira loreak (eskubian).

ERREPORTAJEA

Eman hemen  

zure negozioaren berri

Gizarte segurantza, eskubidea

Kalean jendeari galdetuko bagenio langileek 
gizarte segurantza izateko eskubideari buruz, 
galdera bera arraroa egingo litzaieke askori, eta, 

seguruenik, guztiok, salbuespenik gabe, langile guztien 
eskubidea dela esango genuke. Horraino denok ados.

Baina baieztapen hori aho batez esaten dugun bitartean, 
zein egoeratan daude gure etxeetan etxeko-lanak egiten 
ari diren emakumeak? (Bai, emakumeak, lanbide erabat 
feminizatua delako, eta neurri handi batean atzerritar-
feminizatua). Zenbati ematen diegu alta Gizarte 
Segurantzan? Egin al diozu zuk kontratua etxean duzun 
langileari? Asko omen dira kontraturik gabe lanean 
dauden pertsonak, are gehiago atzerritarrak direnean, 
eta ondorioz, ez zaie legez dagokiena ordaintzen. 

Une batez pentsatzen jartzea nahikoa da gure galbahe 
bikoitza modu lotsagarrian agerian uzteko; hau da, 
guretzat, gure seme-alabentzat eskatzen duguna besteei  
emateko prest ez gaudela konturatzeko. Hori bai, 
horrela jokatzen duenak beti bilatu eta aurkituko ditu 
argudioak: ordu gutxi batzuk bakarrik lan egiten duela 
bere etxean (nahiz eta badakigun lan jardun guztiei 
dagokiela kontratua eta gizarte segurantza), langileak 
ez duela nahi, ez dakigula nola egiten den norbera 
kontratatzaile eta langilea altan emateko prozedura...

Gogoratu beharko genituzke gizarte segurantzaren kuota 
ordaintzeak langile guztioi ematen dizkigun eskubideak: 
gaixotasunagatik edo istripuagatik baja hartzekoa, 
langabezia-saria jasotzekoa, jubilazioa kobratzekoa...

Etxeko langileek gizarte segurantzako sistema berezia 
dute. Erregimen Orokorrean sartuta egonik ere, berezitasun 
batzuk jasotzen ditu langileen altan, bajan eta kotizazioan. 

Etxeko langileen sistema bereziak ez die langabezia 
eskubidea onartzen, baina bai baja hartzekoa, eta 
batez ere, langile horiek gehien nahi dutena: jubilazioan 
ordainsari bat jasotzeko eskubidea bermatzea. Izan 
ere, zenbat emakume geratzen da ezer gabe jubilazio 

adinera heltzen denean, urte luzeetan hainbat etxetan 
lan egin eta gero, bere garaian etxe horietako nagusiek 
Gizarte Segurantzan alta ematea "beharrezkoa ikusi" 
ez zutelako? Eta atzerritarra bazara, zer esanik ez.

Etxeko langileen sistemak, gainera, kuota mailakatua 
ezartzen du, hots, ordu kopuruaren arabera ordaintzen 
da, eta beraz, ordu gutxiko kontratua egiten duenak 
ez du egun osoko edo egun erdiko lan jardunaren 
kuota ordaindu beharrik. Ez dago, beraz, aitzakiarik 
etxera astean zehar ordu gutxi batzuk etortzen zaigun 
emakumeari gizarte segurantza ez ordaintzeko.

Hauxe Gizarte Segurantzaren webguneko kotizazio taula: 

Tartea
1
2
3
4
5
6
7
8
9
10

Hileko soldata (€/hileko)
240,00 arte

240,01 - 375,00
375,01 - 510,00
510,01 - 645,00
645,01 - 780,00
780,01 - 914,00
914,01 - 1050,00
1050,01 - 1144,00
1144,01 - 1294,00
1294,01etik gora 

Kotizazio oinarria
206,00
340,00
474,00
608,00
743,00
877,00

1050,00
1097,00
1232,00

Hileko soldata

Enplegatzailearentzat ez da ahalegin ekonomiko handia 
etxeko langilearen gizarte segurantzaren kuota ordaintzea. 
Gainera, enplegatzailea familia ugaria bada, %45eko 
hobaria izango du. Informazio hori guztia Gizarte 
Segurantzaren egoitza elektronikoan aurki daiteke, baita 
bete beharreko inprimakiak deskargatzeko aukera ere. 
Gainera, prozesu guztia online egin daiteke. Beraz, etxeko 
langilea egoera irregularrean baduzu, ez duzu inolako 
aitzakiarik ez erregulatzeko. Ez da zaila eta ez zaizu askoz 
garestiago irtengo; eta berak asko irabaziko du.

Bada garaia gure buruarentzat exigitzen duguna besteei 
ere zor diegula onartzeko, legea betetzeko eta langile 
horiei guztiei dagokien eskubidea bermatzeko.

Eskerrak zuei!

Baxurako arrantzak portura ekartzen dizkigunak 
gustoko ditugu, berdela, antxoa eta atuna, 
besteak beste. Garaian garaikoa. Parrillan, 

labean, frijituta edo marmitakoan. Bakoitza bere 
gustura. Mahai inguruan eserita gozatzen dugu eta 
gure arrantzaleak goraipatzen ditugu. Lan gogorra 
bezain nekeza hauena, baina itsasotik mahairako 
bidean badira askotan isilean geratzen diren lanbide 
batzuk. 

Batzuetan eguzki betean, besteetan euritan, hurrena 
ipar-haize umelaz ia airean. Arrantzaleak bezain 
garrantzitsuak dira, ezinbestekoak. Sarerik gabe ez 
dago arrantzarik. Herriko saregileak dira. Antxoa 
denboraldia uste baino lehen amaituta, atunetara 
joateko prestatzen daudela hurbildu naiz beraiengana, 
saregileen eskolara. 

Saretokia, marroi-granate koloreko gainazal batek 
estaltzen du, (hortik ote datorkigu gure kolorea?), alderik 
alde, gotitik behera. Hiru itsasontziren sareak daude 
zabalduta bertan. Irrati txiki bat dago izkina batean eta 
Jeanetten Yo soy rebelde entzuten da lokal osoan, "garai 
bateko" abestiak. Talde txikitan daude banatuta, batzuk 
abestia kantatzen, besteak isilean lanean.

Enkarna eta bere taldearenganaiño hurbildu naiz eta 
hasperen batekin agurtu naute. "Lan asko zeok hemen" 
dio batek. "Antxoa kostera bukatu eta hurrengua 
prepatzen ai gea, etengabian. Zaharra kendu, berriya 
jarri... ea atunana pixkat luzatzen dan, oain atunarena 
ere motza izaten da", adierazi dit batek.

"Lenoko aldian saria asko kastigatzen da. Etxa asko 
iteitue... leno hiru iten bazituen, oan hamairu. Baldakizu 
ze paliza sariai?!". Elkarren artean berriketan jarraitzen 
dute puntadaz puntada.

Albotik beste saregile bat hasi zait berriketan beraien 
lana nolakoa den azaldu nahian: "Oain arregluak iten ai 
gea, gutxienez horariyo fijo batekin gabiltza, bestela...

aberiyakin baldin badatoz, goizeko beatzitatik gaueko 
beatzita lanian eoten gea moya gañian, arrantzaliak 
berriro itsasoa jun ahal izateko". Adierazpenak amaitu 
orduko egindako begiradak dena adierazi dit: egin 
behar denean, egin egin behar da, arrantzaren kateak 
martxan jarrai dezan. 

Irratian Nino Bravoren Noelia hasi da. Saregileek burua 
altxa gabe jarraitzen dute. Berriketak jarraipena du: "15 
gea eta aurki 14, udazkenian Maria jubilatzen zaigu, 
bi esku gutxiyo". Ondorengotzaren inguruan galdegin 
diot jarrian: "Tarteka etortzen zazkiu, baña hau gremiyo 
zaya da eta galdetzeizue: 'Zenbat irabazten da?'...". 
Barrez hasi dira denak. "Telebistan ikusten digue ta usten 
due hau orratza sartzia bakarrik dala baina hemen 
praktika haundiya ber da, a base de años".

Irratian arratsaldeko bostak direla entzun da; kafearen 
garaia. Berriketan jarraitzen dugu kafea hartzen dugun 
bitartean: "Hemen ona dakau elkar laguntzen geala. 
Oriyoa ere juten gea, han zazpi dia".

Saretokian lana lasaiagoa dela adierazi didate, moya 
gainean ezingo lukete egin, egun askoko lana da eta. 
"Berua iten badu, hemen ondo gabe, euriya iten badu, 
hemen ondo gabe... Gañea moya muturreaño juteko... 
urruti geatzen zaku. Segun ze haize jotzen dun han...
puf. Maiatzian hotzak eon gea, txano ta guzti. Ya 47 
urte sarian eta igerri iten da". 

Lanak ez du etenik eta beste itsasontzien sareak ere 
zain dituzte, lista batean zerrendatuta. Lan delikatua 
bezain nekeza. Beharrezkoa. Hainbat urtetan zehar, 
komunitate baten biziraupena bermatzeko, hainbat 
baldintza onartu izan behar dituzte emakume hauek: 
ordutegiak, soldatak, lan baliabideak... horri esker 
aurrera darrai arrantzak Getarian.

Txoko honetatik eskerrak emakume hauei eta baita 
senarraren laguntzarik gabe familiak aurrera atera 
dituzten itsas emakume guztiei. Bejondeizuela!

Alex Uranga
Ekainean surf ikastaroa hasi 

aurretik, ondo etorri zitzaigun 
aditu baten hitzak entzutea. Alex 
Urangaren bisita izan genuen 
eskolako aretoan, mundu mailan 
bodyboardean lehiatzen den 
mutil aparta. 5.mailako ikasleok, 
galdera asko egin genizkion, 
jarraian dituzue aipagarrienak.

Noiz hasi zinen boyboardean 
eta non? 
Ia bizitza osoa daramat 
bodyboardean, Zumaiako 
hondartzan hasi nintzen, 
Itzurunen, anaiaren laguntzarekin. 
Kirol asko egiten nituen baina 15 
urterekin ikusi nuen bodyboarda 
zela nire pasioa.

Noiz hasi zinen txapelketetan? 
Lehenengoa, 12 urterekin, 
Frantziako iparraldean IXO Pro 
izenekoa.

21 urterekin Bodyboardeko Top 
24 txapelketan parte hartu nuen, 
munduko ligarik onenean.

Zeintzuk dira ohiko lesioak? 
Kolpeak, bizkarreko mina, lepoko 
mina... Kalanbreak ere izaten 
dira uretan asko egoteagatik.

Inoiz puskatu al duzu taularik? 
Bai, taula batzuk puskatu ditut, 
baina zaila da bodyboardekoa 
puskatzea.

Arrain arrarorik ikusi al duzu? 
Bai, marrazoak ikusi nituen Afrikan.

Zein da zure olaturik gogokoena? 
Itzurungo olatuak, Roca Putako 
ezkerra eta Pipeline.

Zein izan zen zure bidaia 
gustukoena? 
Furgonetarekin Kantabria, Asturias, 
Galizia eta Portugaleraino olatuz 
olatu joatea asko gustatzen 
zait eta hegazkinez joateko 
gustukoena, Taiti, Teahupo'o.

Eta gehien gustatu zaizkizun 
lurraldeak? 
Hainbat dira, baina, Brasil eta 
Txile nabarmenduko nituzke.

Bereziki gogoratzen duzun sariren 
bat aipatu. 
Irabazitako trofeo 
garrantzitsuenetako bat Reunion 
irlakoa da. Onenen mailara 
pasatzea suposatu zuen.

Zure denbora librean beste kirolik 
praktikatzen al duzu? 

Betidanik oso kirolaria izan naiz, 
hainbat kirol egiten ditut, hauek, 
lagun artean.

Gaur egun zer ari zara prestatzen? 
Zumaian  orain dela bi urte  sortu 
nuen klubean jendearekin surfa 
egiteko asmoa dut aurten.

Surfeko maisua ere banaiz, 
eta guztiok animatzen zaituztet 
Zumaiara etortzera.

Asko esker tzen diogu Alexi 
guregana etortzeko tarte bat 
hartzea. Oso mutil jatorra, irekia eta 
hurbilekoa izan da. Hasiera batean 
pixka bat urduri geunden, baina 
berari esker azkar lasaitu ginen. 
Oso elkarrizketa interesgarria izan 
zen eta asko ikasi genuen. Pena 
ederra argazkia ateratzeko orduan 
izan genuen eguraldi txarra. Hala 
ere denok oso pozik. Mila esker 
Alex guztiagatik eta bueltatu zaitez 
hurrengo ikasturtean ere.

5. mailako ikasleak Alex Uranga bodyboardlariarekin. 

HARRITARTEN TXUTXUPEKA

Udaberriko kimuetatik  
loratutakoak

Udaberriaren etorrerari eta 
apirilaren 23ko Liburuaren 
Egunari omenalditxoa egin 

nahian, mezudun lore bat sortu 
eta liburutegi osoan nahi zenuten 
tokian zintzilikatzeko proposamena 
bota genizuen apirila inguruan. 
Bada, honen haritik, udaberriz 
betetzen hasi zitzaigun Getariako 
liburutegia eta orain, uda jadanik 
hemen dugunean, udaberriko 
kimu haietatik sortutako loreez 
eta irakurmenaren munduarekin 
harremandutako mezutxoz eta 
gomendioz beteta dugu. Horrek 
guztiak are eta leku berezi, 
interesgarri eta zirraratsuagoa 
bilakatzen du liburutegia. Zuei 
esker. 

Liburu Egunarekiko atxikimenduak, 
i r a k u r t z e a r e n  go zamena 
aldarrikatzen duten mezutxoak, 
literatura fantasiarako bidaia 
izan daitekeela adierazten duten 
mezuak eta batez ere, Getariako 
l ibu ru teg iko e rab i l t za i leon 
pertsonaia literario, liburu eta  ipuin 
gustukoenen izenak agertu dira 
liburutegiko komiki, gazte-liburu, 
eleberri, pelikula, ipuin eta helduen 
gaien liburuen artetik loratutakoen 
petalo eta zurtoinetan. Kika 
Supersorgina, Futboleroak lagun 
taldea, Bat Pat saguzar idazle 
eta detektibea, Pirata Eskolan 
izena emanik, pirata bihurtzeko 
erronka zir raragarr ia duen 
lagun taldea, munduko misterio 
korapilatsuenak argitu eta eleberri 
beltzen idazle bilakatu nahi 

duen Agatha Mistery emakume 
ikerlaria, Marimatrakak ahizpa 
pare bihurria, Sagurain uharteko 
Sagukari egunkariko Geronimo 
Stilton xagu kazetari esanguratsua, 
mundu mailako gimnasta bihurtu 
nahi duen Olympia,  Elmer 
elefante koloretsua, eta loreek 
erakusten dutenaren arabera, 
kuttunetan kuttunenak: Onin eta 
Nur neskatoak. Pertsonaia hauen 
guztien abentura ezin dibertigarri, 
zirraragarri eta bitxiagoak ikusi 
ditugu liburuen artean izendatu 
eta loratuta, eta beraz, beste 
guztiontzat gomendio bihurtuta. 
Udara honetarako... edo ez.

Go!azen eta Eskularru Beltzaken 
sagak, Stephanie Blaken Kaka 
Putza eta Dorothée de Monfreiden 
Ixooo! Lotara ipuinak, Hélène 
Druverten Océano haur itsas 
liburua eta Quino marrazkilari 
umore t su  e ta ospe tsuaren 
Mafaldaren abenturak ere topatu 
ditugu erabiltzaileen kuttunenen 
artean. Eta beste zenbait klasiko: 
Txanogorritxu, Edurne Zuri, Ahate 
itsusia, Hiru Txerrikumeak eta 
Loti Ederra. Lola Lafonen Una 
fiebre ingobernable eleberria 
eta Svetlana Alexiévichen El fin 
del Homo Sovieticus liburua ere 
badaude liburu artetik loratuta. 

Oraingoz behintzat, haurrak izan 
dira beraien kuttunak adieraztera 
animatu zaizkigun gehienak.  
Liburuaren Eguna pasa zen, 
udaberriak ere duela gutxi agurtu 

gaitu baina jadanik udakoa bihurtu 
den lore zelai hau denbora batez 
mantendu egingo dugu. Beraz, 
inor kimu-gomendio gehiago sortu 
eta liburutegia zirrara gehiagoz 
betetzera animatuko bali tz, 
garaiz zaudete. Beti ibiliko zarete 
horretarako garaiz.

Maiatza erdialde-bukaeran 
hasi ginen hemen ere urtaro 
berria sumatzen eta usaintzen. 
Horregatik, baditugu hemen 
jadanik prest eta eskuragarri 
udarako erositako liburu berriak 
eta udan girotutako istorio 
zirraragarri zein anitzak. Gustu eta 
adin anitzetarako. Mundubiraren 
Uberaren harira ekaina eta 
uztaila artean antolatuta dauden 
mintzaldien hausnarketak elikatzen 
jarraitu ahal izateko material 
ezberdina ere ikusgai ipini dugu: 
emakume eta gizon bidaiarien 
kronikak, itsas abenturak, munduko 
txoko, herrialde eta kulturak, Juan 
Sebastian Elkano beraren bizitza 
eta espedizioa... Material hau 
bera liburutegian sortu berri dugun 
Getaria Munduan atalean topatu 
ahal izango duzue; etorri lasai 
asko kuxkuxeatzera.

Beraz, abuztuko ohiko itxieraren 
aurretik animatu udara honetarako 
zeuen  i raku r ke ta ren  b i la 
etortzen! Gogoratu uztailean 
goizeko ordutegia egingo 
dugula, astelehenetik ostiralera 
10.00etatik 13.00etara. Hemen 
izango gara zuen zain.

urpekHARIAK

ANDRES ALBERDI

Lumera

Gaur egungo bizimoduan lumerak ez du 
egitekorik, eta galtzear dagoen hitza da (nahiz 

hiztegietan ageri den). Baina adin handiko jendeari 
ezaguna zaio hitz hori oraindik ere Getarian, eta 
erabili ere erabiltzen da. Neuk entzuna duela ez 

asko: Berdelak lumera handia du.
Arrainaren (eta garai batean batez ere balearen) 
koipeari, grasari, gantzari esaten zaio/zitzaion 
horrela. Petroliorik eta elektrizitaterik ez zenean, 
argia egiteko eta makinarietan eta trenbideetan 

ZAINTZA
EGUNAK

Uztailaren 5etik 10era eta 
26tik 30era. 

FULDAIN 
FARMAZIA

Uztailak 24
Ilbetea

Uztailak 1 eta 31
Ilbehera

Uztailak17 
Ilgora

Uztailak 10
Ilberria

lubrifikatzaile gisara erabiltzen zen batez ere. 
Estimu handia zuen eta ikaragarri garestia bihurtzen 

zen  askotan.
Hitzak garai batean zuen erabilera arruntari buruz 

oso adierazgarriak dira, esaterako, Txirritaren 
"Norteko trenbideari" bertso-sortako hasierako 

hauek: Naparrua'tik ardo-karraio itzai asko zan 
ikusi, / prankok bazauzkan iri koskorrak beren 
kollare ta guzi; / zurezko ardatzak lumerarekiñ 

al zan maizena iyurtzi; / denbora artan Pantorrill 
zuten karreteruen nagusi. Fabian Loidik ere Orioko 

baleari jarritakoetan (Benito Lertxundik abesten 
duenaren aldaera da, izan), honela dio: Milla 

seireun arroa eman dun okela, / beste berreundik 
gora mingain da gibela; / lareun arroa berriz 
koipe ta lumera, / zazpi milla erriall  salneurri 

dutela.
Latinezko luminare hitzetik dator (> lum(in)are 
> lumare, eta, metatesia tarteko (letren ordena 

trukatuta, alegia) > lumera. 'Argia ematen duena' 
esan nahi du, eta bistan da, beraz, zein egiteko 

zuen hasiera hartan.

Getarian eta inguruetan esaten diren hitzen txokoa da hau. Animatu eta bidali info@artzape.eusera ezagutzen dituzun hitzak.

GETARIAKO HITZA

Kiroldegikoa

Hilabete honetan, Sahatsa kiroldegiaren eskutik, 
aerobik saioetarako hilabeteko bonua zozkatu dugu 
Artzapeko bazkideen artean. 

Uztaileko irabazlea: 

Iñigo Isasti Balenciaga

De la Fuenteren koadroa

Hilabete honetan ere eman digu collagea Markos 
de la Fuente Moral artistak, gure bazkideen artean 
zozkatzeko. Honakoa koadroa: 

Uztaileko irabazlea: 

Oier Saizar Uzin

JOXI ERAUSKIN

Odolekoak

Urteak eman ondoren dokumentatzen, eta lan 
eskerga baten ondoren, Antxine Mendizabalek 
Odolekoak izeneko eleberri hau ondu du. 
Frankismo garaiko familia atzerakoi baten bizitza 
erdigunean jarrita, 60 urteko historia kontatzen 
digu, hiru emakumeren ahotsaren bidez, 
idazkera jantzi eta dotore batez. Kontakizuna 
Iruñean kokatua dago. Euskal Herriaren historian 
eta frankismoan muturreko bizipenak gertatu 
ziren han: indarkeria, zentsura, gehiegikeriak... 
diktadura baten ondorioak.

Nahiz fikziozko pertsonaiak agertu nobelan, 
egiazkoak ere badira, traman agertu ez arren 
"agertokian" daudenak. Horien artean daude, 
esate baterako, Camino Oscoz, faxistek erail 
eta Urbasako mendizerratik amildu zuten maistra, 
Emiliana Zubeldia musikaria, ETAk bahitutako 
Felipe Huarte enpresaria, Kristiane Etxaluz ezker 
abertzaleko militantea, German Rodriguez, eta 
beste hainbat. Beraz, indar eta irudimen handiko 
eleberria da, irakurterraza eta gustura irakurtzeko 
modukoa.

ZOZKETAKKULTURAREN TXOKOA

1 Osteguna
Udalekuen hasiera 
Hilabete osoan zehar, Urritza 
Aisialdi Taldeak udaleku irekiak 
egingo ditu goizez.

2 Ostirala
Balenciaga/Elkano bisita 
gidatua 
Ordua: 16:00 
Cristobal Balenciaga eta Juan 
Sebastian Elkano ezagutzeko 
museora eta Getariako alde 
zaharrera bisita. 4-6 pertsonako 
taldetan egingo da bisita. 

3 Larunbata
Familiei zuzendutako 
Elkanori buruzko 
antzeztutako bisita gidatuak 
Ordua: 11:00 
Lekua: turismo bulegoa 
Euskarazko bisita 11:00etan 
izango da eta gaztelaniazkoa 
12:00etan. Helduek 4 euro 
ordaindu beharko dituzte, umeek 
2 euro. Izena emateko, turismo 
bulegoan: 943 140 957 edo 
infoturismo@getaria.eus.

Formak eta zaporeak bisitak 
Ordua: 10:30-14:30 
Lekua: turismo bulegoa 
Cristobal Balenciaga Museoa eta 
gastronomia uztartuko dituzte. 
Bisita egingo dute museora, 
Maisorrera eta Gaintza upategira. 
Produktuak dastatuko dituzte. 

Gesala dantza ikuskizuna 
Ordua: 19:30 
Lekua: Cristobal Balenciaga 
Museoa 
Dantzaz konpainiaren azken lana. 
Gil Harushek landu du koreografia, 
Getariako hiribilduan inspiratutako 

tradizioei eta aurrerapenari buruzko 
lana. Sarrera doakoa izango da 
baina erreserba egin beharko da 
aurrez.

11 Igandea 
Dantz(h)ariak tailerra 
Ordua: 11:30-17:30 
Lekua: Cristobal Balenciaga 
Museoa 
Cristobal Balenciagaren 
unibertso sortzailea da 1 eta 
4 urte arteko haurrak dituzten 
familiei zuzendutako tailerraren 
abiapuntua. Sarrera doan izango 
da baina erreserba egin beharko 
da. Bi emanaldi egingo dira.

15 Osteguna 
Mundubiraren ubera 
mintzaldietako sintesi saioa: 
Elkano ala Elkanoak: historia, 
memoria eta kontaerak 
Ordua: 19:00 
Lekua: Iturzaeta Herri Eskolako 
aretoa 
Gaizka Arangurenek eta Xabier 
Kerexetak hartuko dute parte; 
Martxelo Otamendi izango da 
moderatzailea. Aurrez izena eman 
behar da turismo bulegoan, 943 
140 957 telefono zenbakira 
deituta edo infoturismo@getaria.
eus helbidera idatzita.

17 Larunbata
Familiei zuzendutako 
Elkanori buruzko 
antzeztutako bisita gidatuak 
Ordua: 11:00 
Lekua: turismo bulegoa 
Euskarazko bisita 11:00etan 
izango da eta gaztelaniazkoa 
12:00etan. Helduek 4 euro 
ordaindu beharko dituzte, umeek 
2 euro. Izena emateko, turismo 

bulegoan: 943 140 957 edo 
infoturismo@getaria.eus.

Formak eta zaporeak bisitak 
Ordua: 10:30-14:30 
Lekua: turismo bulegoa 
Cristobal Balenciaga Museoa eta 
gastronomia uztartuko dituzte. 
Bisita egingo dute museora, 
Maisorrera eta Gaintza upategira. 
Produktuak dastatuko dituzte.

18 Igandea 
Dantza museoan 
Ordua: 11:30-13:30 
Lekua: Cristobal Balenciaga 
Museoa 
Museoaren sarrerarekin batera, 
bisita dantzatua egiteko aukera 
egongo da.

24 Larunbata
Sareren bizikleta martxa 
Aurtengo bizikleta martxa hiru 
etapek osatuko dute; azkena 
Zumaian hasi eta Donostian 
amaituko da. Bidean Getariatik 
pasako da. 

Udako kultura programazioa 
hasiko da 
Udal ordezkariek uztailaren 9an 
zehaztuko dute egitaraua.

25 Igandea 
Dantza museoan 
Ordua: 11:30-13:30 
Lekua: Cristobal Balenciaga 
Museoa 
Museoaren sarrerarekin batera, 
bisita dantzatua egiteko aukera 
egongo da.

30 Ostirala
Balenciaga/Elkano bisita 
gidatua 

Ordua: 16:00 
Cristobal Balenciaga eta Juan 
Sebastian Elkano ezagutzeko 
museora eta Getariako alde 
zaharrera bisita. 4-6 pertsonako 
taldetan egingo da bisita. 

Txilin hotsak antzezlana 
Ordua: 19:30 
Lekua: Cristobal Balenciaga 
Museoa 
Umore absurdoaren hogei minutuko 
emanaldia. Sarrera doan izango 
da baina edukiera mugatua denez, 
aurrez erreserba egin beharko da.

Dantz point  
Ordua: 21:00 
Lekua: Cristobal Balenciaga 
Museoaren webgunea eta dan-tz 
profilean 
Formatu digitaleko kontzertua 
zintzilikatuko dute.

31 Larunbata
Formak eta zaporeak bisitak 
Ordua: 10:30-14:30 
Lekua: turismo bulegoa 
Cristobal Balenciaga Museoa eta 
gastronomia uztartuko dituzte. 
Bisita egingo dute museora, 
Maisorrera eta Gaintza upategira. 
Produktuak dastatuko dituzte. 

31-1 Lr.-Ig.
Bertoko moda 
Ordua: 11:00-14:00 eta  
15:00-19:00 
Lekua: Cristobal Balenciaga 
Museoa 
Kutxa Kultur Moda programako 
hainbat diseinatzaile museoan 
egongo dira beraien proposamenak 
erakutsi eta saltzeko. Asteburu 
honetan RE_ marka sortu duen 
Barbara Leon. 

2021eko UZTAILA Agenda www.artzape.eus webgunean 
eguneratzen dugu. Adi egon!

AGENDA



ARTZAPE · 2021ko uztaila 27

Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro




